
Tumhe Koi Jag Mein Haraa Na Sakega
Sharan Sanwre Ki Tum Aakar To Dekho
Jhukega Tumhare Hi Aage Zamana
Kabhi Khatu Mein Sar Jhuka Kar To Dekho

Kisi Cheez Ki Phir Kami Na Rahegi
Jo Aankhon Mein Hai Wo Nami Na Rahegi
Chalakne Do Palken Zara Halke Halke
Yahan Chaar Aansu Bahakar To Dekho

Kabhi Thaam Kar Iske Mandir Ki Jaali
Ye Zid thaan Lo Ke Na Jayenge Khaali
Na Aa Jaye Pyara To Kehna O Pyaron
Sudama Ke Jaise Bulakar to Dekho

Na kuch Aur Maange Kabhi Khatu Wala
Zara Prem Aur Ek Gulabon Ki Mala
Mahekne Lagegi Ye Jeevan Ki Bagiya
Yahan Itar Thoda Chadha Kar To Dekho

